
Hafnarfirði 12. júní 2015. 
 
Fræðsluráð Hafnarfjarðar 
Strandgötu 6, 220 Hafnarfjörður. 
 

MINNISBLAÐ 
 
Í fundargerð 326. fundar fræðsluráðs Hafnarfjarðar frá 1. júní 2015 segir m.a. í niðurstöðum fundar 
undir lið 5 með málsnúmerið 1008206: „Einnig er óskað eftir upplýsingum um hvenær og hvar var tekin 
ákvörðun um að flytja skjalasafn Hafnarfjarðarbæjar í Engidalsskóla og hver stærð þess rýmis er.“ 
Minnisblaðinu hér áfram er ætlað að svara ofangreindri upplýsingaósk. Um málið er eftirfarandi að 
segja: 
 
Rými í skólahúsnæði bæjarins í Engidalshluta Víðistaðaskóla hefur verið nýtt sem skjalageymsla fyrir 
bæinn frá árinu 2010. Um er að ræða rými í suðurenda hússins, kjallara, sem áður hýsti tvær 
kennslustofur Engidalsskóla (um 120m2, nýttar frá 2011) og eina geymslu (um 30m2 sem leikskólinn 
Álfaberg nýtir í dag, nýtt frá 2015), alls um 150 m2 sem hafa sér inngang þótt einnig sé innangengt í 
umrædd rými frá leikskólahlutanum. Tilurð á notkun rýmisins var mikil þörf bæjaryfirvalda fyrir 
geymslurými á vaxandi skjalagögnum sveitarfélagsins og rýmingu þeirra í öðru húsnæði bæjarins, t.d. 
skjala sem voru geymd á Strandgötu 31-33 og nú hefur verið selt. Ástæða þess að umrætt húsnæði í 
Engidal kom hér til umræðu var sameining Engidalsskóla og Víðistaðaskóla árið 2010 sem bjó til aukið 
rými í skólahúsnæðinu í Engidal sem var tekið úr notkun vegna þeirrar sameiningar (sem m.a. er í dag 
nýtt að hluta fyrir leikskólann Álfaberg auk Víðistaðaskóla sjálfs). 
 
Ákvörðunin um nýtingu rýmisins var ákveðin af sviðsstjóra fræðsluþjónustu þann 18. nóvember 2010 í 
tölvupósti til sviðsstjóra stjórnsýslusviðs þar sem hann samþykkir fyrir sitt leyfi að húsnæðið verði nýtt 
fyrir skjalageymslu á vegum bæjarins/Bókasafns Hafnarfjarðar. Þótt ákvörðunin hafi verið sviðsstjóra 
fræðsluþjónustu þá var hún tekin að undangengnum samtölum/viðræðum hér innanhúss, m.a. milli 
hans og sviðsstjóra á stjórnsýslusviði og forstöðumanns Fasteignafélagsins (núverandi sviðsstjóra  
umhverfis- og framkvæmda) eftir mikla leit að hentugu húsnæði. Það var síðan kynnt á 153. fundi 
menningar- og ferðamálanefndar þann 24. nóvember 2010 undir málslið 4 og nr. 1011305: „Greint frá 
því að Bókasafn Hafnarfjarðar hefur fengið úthlutað plássi í Engidalsskóla til geymslu gamalla skjala.“ 
Umrædd geymslurými áttu að svara þörfum um slík rými sem m.a. komu fram í áfangaskýrslu skjalahóps 
frá 7. júní 2012 og minnisblaði um skjalamál með fjárhagsáætlun bæjarins fyrir árið 2015 frá 1. 
september 2014. Meginsjónarmiðið í því ferli hefur verið að finna skjölum bæjarins stað þar sem bærinn 
hefur ekki eigið héraðsskjalasafn með viðeigandi geymsluaðstöðu. Á meðan svo er ekki hefur þurft að 
leysa skjalamál bæjarins í bráðabirgðahúsnæði og rýmið í Engidal var til staðar þrátt fyrir að vera ekki 
sérhannað til skjalavarðveislu. Þetta var því ákvörðun embættismanna að nýta sem best húsnæði 
bæjarins við umræddar aðstæður og þess vegna var húsnæðið í Engidal tekið undir skjalavarðveislu. 
 
Virðingarfyllst, 
 
Vigfús Hallgrímsson, þróunarfulltrúi grunnskóla. 


